
06-10-2026 

 

Inatsisartut suleriaasianni § 37, imm. 1 naapertorlugu Naalakkersuisunut  

apeqqut imaattoq matumuuna saqqummiuppara: 

 

Naalakkersuisunut apeqqutit: 

1. Tasiusami peqqissaasumik atorfinitsitsinissamut sulisussarsiortarneq 

najugaqarfissaaleqineq pissutigalugu akornuserneqannginniassammat, 

peqqissaasumut naleqquttumik najugaqarfissaqarnissaq qulakkeerniarlugu 

Naalakkersuisut qanoq suliniuteqarniarpat? 

2. Naalakkersuisut Tasiusami najugaqarfimmik pilersitsinissamut aningaasanik 

immikkoortitsiniarpat, aningaasanillu immikkoortitsisoqassappat taakku qaqugu 

atorneqarsinnaalissappat? 

3. Najugaqarfik siusinnerpaamik qaqugu atorneqarsinnaalissava? 

4. Tasiusami innuttaasut tamanna pillugu atsiornernik katersisimapput. Atsiornernik 

katersisimasut kissaataat tunngavigalugu Naalakkersuisut qaqugu 

aalajangiiniarpat, aammalu Tasiusaq aallaavigalugu nunaqarfinni allani 

assingusumik pisariaqartitsiffiusuni peqqissaaviit sulisunullu najugaqarfiit 

pilersinneqarnissaat Naalakkersuisut qanoq pilersaarusiorniarpaat? 

 

(Inatsisartunut ilaasortaq Jens NapãtôK’, Naleraq) 

 

Tunngavilersuut: 

Tasiusami innuttaasut atsiornernik katersinermikkut nunaqarfimmi peqqinnissaqarfiup 

sullissinerata pitsanngorsarneqarnissaa, aalajangersimanerusumik ingerlanneqarnissaa 

innuttaasunullu qaninnerusumik aaqqissuussaanissaa kissaatigalugu ersersissimavaat. 

 

Tasiusaq assersuutigalugu apeqqut pingaarutilik tassaavoq, qanoq 

qulakkeerneqarsinnaanersoq nunaqarfinni innuttaasut, illoqarfinni innuttaasut assigalugit, 

qanittumiittumik toqqissisimanartumillu peqqinnissaqarfimmit sullinneqarsinnaanissaat. 

 

Nunaqarfimmi peqqissaasumik aalajangersimasumik peqarneq peqqinnissaqarfiup 

sullissinerani ataavartumik ingerlaavartumik sullissisoqarnissaa qulakkeerniarlugu 

pingaaruteqarpoq. Taamaattumik peqqinnissaqarfimmi sulisunut naleqquttumik 

najugaqarfissaqarnissaa sulisussarsiornissamut periarfissanut aamma 

aalajangiisuulluinnarpoq. 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 






